


BENVIDA

COGAMI: Propósito, Misión, Visión e Valores

Somos COGAMICOGAMI en cifras

Vivir con maior autonomía no propio fogar e na comunidade

Dar pasos cara a miña autonomía

Vivir e moverme en espazos accesibles Formarme

Atopar un emprego

Traballar e participar a través da economía social

Vivir de maneira independenteSeguir vivindo na miña contorna



Medrar cos apoios que necesito Vivir o meu día a día con apoios

Gozar do lecer

Dar voz á miña realidadeParticipar e fortalecer o movemento asociativo

Defender os meus dereitos sociosanitarios

Entidades

Puntos de atención

Alianzas



En COGAMI cumprimos 35 anos consolidándonos 
como entidade de referencia en Galicia na
atención, apoio e acompañamento ás persoas con 
discapacidade e ás súas familias, polo que me 
comprace compartir esta memoria con todas e todos
vós, como expresión do noso compromiso co que 
realmente importa, as persoas e os seus proxectos
de vida, porque son elas o centro da nosa acción e o 
eixo fundamental do noso modelo organizativo.

Este aniversario conformouse como unha
oportunidade para avaliar con rigor os avances
acadados, o impacto xerado e a capacidade de
adaptación demostrada ao longo destas décadas, 
nun contexto social e económico en constante 
transformación. Ao mesmo tempo, reforza a nosa 
determinación de seguir avanzando cunha visión 

Anxo Queiruga Vila
Presidente de COGAMI

"As persoas e os seus
proxectos de vida son o
centro da nosa acción e o 
eixo fundamental do noso
modelo organizativo"



estratéxica orientada ao crecemento sostible, tanto social, 
económico como medioambiental; e á xeración de valor social.

Este documento recolle de maneira detallada as principais
accións, proxectos e resultados acadados ao longo do ano 
2025 co propósito de conseguir a plena inclusión das persoas 
con discapacidade en todos os ámbitos da sociedade, así como 
os avances nas áreas estratéxicas da Organización, e o noso 
compromiso coa eý ciencia, a calidade e a mellora continua.

Continuamos traballando co ý rme propósito de ofrecer 
servizos que dean resposta ás necesidades reais das persoas 
usuarias, reforzando un modelo de atención integral centrado 
na persoa; xerar oportunidades laborais nos diferentes
sectores empresariais nos que operamos dende os nosos
centros especiais de emprego de iniciativa social, mellorando
a nosa competitividade e a calidade dos servizos e produtos
que ofrecemos; fortalecer as nosas alianzas e tecer redes
no movemento asociativo; e así mesmo, contribuír ao 
desenvolvemento sostible da nosa contorna.

Esta memoria reþ icte o esforzo, a dedicación e o compromiso 
de todo  un equipo por acadar unha sociedade máis inclusiva, 
xusta e igualitaria.

Agradecervos a coný anza depositada na nosa Organización e 
reiterar a nosa vontade de seguir avanzando para afrontar con
éxito os retos futuros e seguir construíndo benestar.

Unha aperta.



A Confederación Galega de Persoas con Discapacidade (COGAMI) 
acompaña a milleiros de persoas con discapacidade en Galicia no 
desenvolvemento dos seus proxectos de vida, defendendo o seu
dereito a decidir, participar e vivir de maneira plena na comunidade.

A través dunha rede construída por 59 entidades, as persoas
atopan apoios personalizados que se adaptan ás súas necesidades, 
intereses e momentos vitais.

Este acompañamento integral facilita o acceso ao emprego, á vida 
independente e á participación social, xerando oportunidades reais que 
hoxe permiten que 1.299 persoas desenvolvan o seu
proxecto profesional dentro de iniciativas de economía social 
impulsadas dende a propia Organización.

Valores de xestión Valores da entidade
Transparencia

Innovación

Mellora continua

Calidade

Democracia interna

Profesionalidade

Enfoque de xénero

Solidariedade

Independencia

Participación

Igualdade interseccional

Defensa dos dereitos das
persoas con discapacidade

Implicación social

Conseguir a plena inclusión das persoas con discapacidade en todos os ámbitos da 
sociedade.

Ser unha entidade centrada na persoa, sostible e recoñecida pola sociedade pola 
proximidade, polos seus valores e o liderado na busca e aplicación de metodoloxías 
de traballo coas persoas con discapacidade e na prestación de servizos de 
excelencia dirixidos ás mesmas.

Visión

Defensa e promoción dos dereitos das persoas con discapacidade, a transformación 
social, o fortalecemento do asociacionismo, a xeración de oportunidades de 
emprego e a prestación de servizos que satisfagan as necesidades e expectativas 
das persoas con discapacidade en Galicia.

Misión

Propósito

Adhírese á Declaración Universal dos Dereitos Humanos, á carta de Dereitos 
Sociais da UE, ás normas uniý cadas de Igualdade e á Convención da ONU sobre 
os Dereitos das Persoas con Discapacidade. Ademais, adopta estes valores:

Valores



Celebración do 35 Aniversario de COGAMI con arredor de 800 persoas asistentes

COGAMI está conformada por 59 entidades, entre membros ordinarios, 
extraordinarios e adheridos, sendo estes últimos integrados a través das 4 
federacións provinciais.

A nivel autonómico, é unha das impulsoras de CEGASAL, CERMI Galicia e EAPN
Galicia. A nivel estatal, forma parte de COCEMFE. A nivel europeo, forma parte de
EASPD.

35 ANOS ACOMPAÑANDO ÁS PERSOAS

O ano 2025 marcou o 35 aniversario de COGAMI, unha traxectoria de máis 
de tres décadas acompañando ás persoas con discapacidade na defensa dos 
seus dereitos, promovendo a súa autonomía e reforzando o seu papel activo na 
sociedade galega.

Esta celebración foi tamén un espazo para recoñecer avances e visibilizar os retos 
que aínda condicionan a igualdade de oportunidades. Ao longo do ano, a campaña 
“Eu Decido” puxo o foco na voz das propias persoas, reivindicando o seu dereito a 
elixir, participar e construír o seu propio proxecto de vida.

No 35 Aniversario fíxose entrega dos Premios COGAMI 

A gala celebrada na Cidade da Cultura de Santiago de Compostela, con preto de
800 asistentes, converteuse nun encontro de orgullo colectivo e recoñecemento 
ao camiño compartido. Máis ca unha conmemoración, este aniversario reaý rmou o 
compromiso de seguir construíndo unha Galicia accesible, inclusiva e centrada nas 
persoas.

VALOR SOCIAL QUE REPERCUTE NAS PERSOAS

A medición do valor social permitiunos coñecer o impacto real da actividade no 
movemento asociativo e nos centros especiais de emprego de iniciativa social.
Máis aló das cifras, trátase de resultados que se traducen en oportunidades, 
participación e mellora da calidade de vida das persoas con discapacidade.

Cada euro investido nas actividades converteuse en 1,72 € de retorno social 
na contorna na que se desenvolven. Do mesmo xeito, cada euro recibido da
Administración Pública xerou 9,37 € en valor social, evidenciando que os 
recursos destinados á inclusión non son un gasto, senón un investimento que 

EU DECIDO – Vivir con maior autonomía no propio fogar e na comunidade
Persoas no centro do seu proxecto de vida

Para poder acceder aos recursos e exercer os seus dereitos, as persoas precisan información 
clara, acompañamento e orientación adaptada á súa realidade.

En 2025, 3.233 persoas achegáronse á entidade buscando apoio para tomar decisións clave 
no seu proxecto vital. Cada unha partiu da súa propia situación, necesidades, desexos e 
prioridades, exercendo o seu dereito a recibir información comprensible e útil para decidir con 
autonomía.

A autonomía persoal enténdese como a capacidade de cada persoa para decidir sobre a súa 
vida coa información axeitada, exercer control sobre as súas eleccións cotiás e participar 
activamente nas cuestións que lle afectan, de acordo cos seus valores e preferencias, contando 
cos apoios necesarios cando os precisan.

3.233
persoas accederon a información, 
asesoramento e orientación para 

decidir sobre a súa vida

As demandas formuladas estiveron relacionadas principalmente con:

Certificado de discapacidade (993);

Emprego (749);

Axudas econ·micas (561);

Accesibilidade (168);

COGAMI (117);

Formaci·n (93);

Dependencia (79);

Vivenda (64);

Lecer, asociacionismo, produtos de apoio, educación, sanidade e outros ámbitos 
vinculados ao seu proxecto de vida (409)

Cada consulta representou unha decisión, unha dúbida ou un dereito que a persoa quixo 
exercer con coñecemento e seguridade.

Usuaria no CEGADI adestrando para conseguir poñerse de pé de xeito independente

ITINERARIOS PERSONALIZADOS CONSTRUÍDOS DENDE CADA PROXECTO DE VIDA 

As realidades individuais requiriron a deý nición de 245 proxectos
personalizados de intervenci·n, deseñados xunto ás propias persoas, 
respectando os seus ritmos, prioridades e obxectivos.

Para avanzar nos seus proxectos de vida, as persoas precisaron 4.155
actuaci·ns de apoio (entrevistas, visitas domiciliarias, seguimentos e
coordinacións), orientadas a reforzar a súa capacidade de decisión e a súa 
participación activa na comunidade.

Ademais:

Precisaron apoio para realizar 1.637 xesti·ns de recursos.

Contaron con 175 acompa¶amentos personalizados a organismos
oý ciais.

Estes acompañamentos permitiron reducir barreiras administrativas, 
minimizar situacións de estrés ou desprotección e garantir a comprensión da 
información recibida. Ao mesmo tempo, reforzaron a coný anza nas institucións 
e favoreceron un apoderamento progresivo, co obxectivo de que cada persoa
poida exercer os seus dereitos en igualdade de condicións. 

MULLERES CON DISCAPACIDADE: APODERAMENTO E PARTICIPACIÓN

As mulleres con discapacidade foron maioritarias entre as persoas que accederon
a estes apoios: 199 mulleres dun total de 272 persoas.

A través do acompañamento, puideron exercer os seus dereitos en igualdade e 
participar activamente na vida social e comunitaria. Cinco delas participaron no VIII
Foro Social de Mujeres con Discapacidad, celebrado en Valencia, fortalecendo a
súa voz e representación en espazos de incidencia social.

INCLUSIÓN SOCIOLABORAL: REFORZANDO CAPACIDADES

Un total de 116 persoas en idade laboral precisaron accións prelaborais 
que lles permitiron reforzar a súa motivación, autoestima, habilidades sociais e 
competencias dixitais.

Estas accións contribuíron a fortalecer o seu apoderamento e a avanzar no seu 
camiño cara á inclusión sociolaboral, sempre dende os seus intereses e obxectivos 
profesionais.

MULLERES DO RURAL: AUTONOMÍA NA COMUNIDADE

No medio rural, 208 persoas solicitaron apoio, das cales 181 foron mulleres.

O acompañamento centrouse no desenvolvemento de habilidades persoais e 
sociais, na xestión emocional e na promoción da autonomía na vida cotiá, 
fortalecendo especialmente o apoderamento das mulleres no rural e a súa 
participación activa na comunidade.

INFANCIA E CONTORNA AFECTIVA

Un total de 105 crianzas, xunto coa súa contorna afectiva, precisaron apoio en 
información, asesoramento e orientación.

Para garantir o acceso aos recursos, á súa inclusión e ao exercicio efectivo dos 
seus dereitos, realizáronse 36 acompa¶amentos a menores, reforzando a
protección, a seguridade e a participación dende idades temperás.

ACCESIBILIDADE E PARTICIPACIÓN ACTIVA

A través da aplicación móbil AccesibilidApp, as persoas puideron comunicar
incidencias e propoñer melloras nos espazos da súa contorna.

En 2025 rexistráronse 748 incidencias, beneý ciándose da ferramenta 1.034
persoas, que participaron activamente na mellora da accesibilidade e na
construción de contornas máis inclusivas.

Co obxectivo de facilitar o acceso e a proba de produtos de apoio, poñemos á 
disposición das persoas con discapacidade que o precisen un servizo de préstamo, 
do que xa se beneý ciaron 38 persoas.

COMUNIDADE, VOLUNTARIADO E CAMBIO SOCIAL

A autonomía persoal constrúese tamén desde o apoio comunitario e 
relacional.

A entidade contou cunha bolsa de 1.444 persoas voluntarias, cunha
media de 200 participando activamente en actividades ao longo do ano.
Incorporáronse 75 novas colaboracións, das cales 31 foron persoas
con discapacidade, reforzando así a participación en primeira persoa.

As actividades desenvolvidas beneficiaron a m§is de 7.220 persoas
na sociedade en xeral.

Para garantir unha intervención de calidade, realizouse:

Formación especializada para 12 persoas voluntarias.

Formación para 10 profesionais xestoras de programas de 
voluntariado.

Programa de Igualdade de atención á muller en Vigo Charla de sensibilización no colexio plurilingüe Salesianos de 
Ourense

A tripulación do veleiro Laion está formada por persoas voluntarias

SENSIBILIZACIÓN PARA TRANSFORMAR A SOCIEDADE

A promoción da autonomía e o apoderamento require tamén unha 
sociedade informada e consciente.

Realizáronse 65 charlas de sensibilizaci·n en distintos concellos de
Galicia, dirixidas a estudantes, familias e comunidade en xeral.

Estas accións permitiron:

Beneficiar directamente a 1.246 persoas.

Impactar indirectamente en 6.230 persoas.

Contribuíron a normalizar a discapacidade, promover a comprensión e 
avanzar cara a unha sociedade máis inclusiva, onde cada persoa poida 
desenvolver o seu proxecto de vida en igualdade de oportunidades.

"Síntome moi acompañado en 
todos os problemas que me
xorden, tanto no ámbito persoal 
coma no laboral. Cando cheguei
a COGAMI non tiña traballo e 
agora si teño”.

Adrián Espantoso
Persoa acompañada por COGAMI 
no seu proceso vital

EU DECIDO – Dar pasos cara á miña autonomía
Persoas no centro das súas decisións

Cada persoa avanza no seu camiño cara á autonomía dende a súa realidade, con apoios para 
tomar decisións, desenvolver o seu proxecto de vida e participar na comunidade. En 2025 
realizáronse máis de 6.500 intervencións na contorna, xunto coa xestión de 58 solicitudes e a 
ý nalización do programa por parte de 24 persoas.

73
persoas avanzaron no seu

proxecto de vida con apoios
personalizados

Emilio, usuario no CEGADI, utiliza Eleveo, un dispositivo
terapéutico de marcha dinámica que permite traballar con 
seguridade

ITINERARIOS PERSONALIZADOS DENDE CADA PERSOA

Os itinerarios constrúense coas propias persoas, respectando ritmos e decisións, 
reforzando a súa capacidade de elección e independencia na vida cotiá.

IMPACTO QUE SE COMPARTE

O modelo esténdese a outras entidades: en 2025, 22 entidades participaron en
accións de formación e intercambio, das que se beneý ciaron 369 persoas do
movemento asociativo.

"Teño a oportunidade de sentirme 
partícipe nunha intervención 
personalizada adaptada ás miñas 
necesidades”.

Raquel Piñeiro
Persoa acompañada cara á súa autonomía

EU DECIDO – Vivir e moverme en espazos accesibles
Persoas no centro do seu proxecto de vida

A accesibilidade é clave para que as persoas con discapacidade poidan vivir con autonomía e 
desenvolver o seu proxecto de vida. En 2025, a área de Accesibilidade acompañou a persoas, 
familias, entidades e administracións na toma de decisións para eliminar barreiras e para crear 
espazos máis habitables, seguros e inclusivos.

Ao longo do ano, este acompañamento concretouse en m§is de 110 apoios t®cnicos e 
formativos, orientados a responder ás necesidades reais das persoas na súa contorna cotiá: 
vivendas, portais, accesos, espazos públicos e equipamentos comunitarios.

+ 110
decisións apoiadas para vivir e 
moverse en espazos accesibles

ESPAZOS ADAPTADOS PARA VIVIR CON MAIOR AUTONOMÍA

Realizáronse 60 intervenci·ns de accesibilidade para eliminar barreiras físicas en 
vivendas e espazos comunitarios, en concellos como A Coruña, Santiago, Lugo ou Vigo. 
As actuacións incluíron a adaptación de baños, portais, cociñas, accesos, ascensores 
e escaleiras, así como melloras en espazos educativos, culturais e ediý cios públicos, 
favorecendo a seguridade, a autonomía persoal e a participación social.

DECISIÓNS INFORMADAS PARA ELIMINAR BARREIRAS

Un total de 50 consultas de accesibilidade ofreceron orientación técnica a persoas 
e comunidades para tomar decisións clave nos seus proxectos de vida, principalmente 
sobre portais de ediý cios, pasos de peóns a cota cero, estacionamento reservado, 
accesos a vivendas e aplicación da normativa, con actuacións nas catro provincias 
galegas.

ASESORAMENTO ESPECIALIZADO

Asesoramento técnico a residencias en Ourense e Eirís para mellorar a accesibilidade e 
a calidade de vida das persoas usuarias.

Formación a persoal de Froiz en accesibilidade Participamos na xornada Feelant Impact Summit en Vigo Presentación do plan de accesibilidade do Concello de Viveiro

APOIOS EN ACCESIBILIDADE SEGUNDO OS PROXECTOS DE VIDA

O acompañamento técnico concretouse en proxectos de impacto comunitario,
como o asesoramento en accesibilidade ao Concello de Vigo, a elaboración 
do Plan de Accesibilidade de Ribadavia e o inicio dunha guía de accesibilidade 
do Camiño de Santiago no seu tramo francés. Así mesmo, desenvolvéronse 
accións con entidades sociais galegas para mellorar a atención ás persoas con 
discapacidade en espazos comerciais e a participación en grupos de traballo 
estatais sobre accesibilidade e aseos adaptados.

FORMACIÓN PARA UNHA ACCESIBILIDADE MÁIS TRANSVERSAL

A formación foi un eixo clave para avanzar cara a contornas máis accesibles dende 
unha perspectiva transversal. Ao longo do ano desenvolvéronse formacións dirixidas a 
persoal técnico, profesionais e alumnado de distintos ámbitos, incluíndo a accesibilidade 
no Concello de Vigo, atención a persoas con discapacidade no transporte marítimo, 
formación con alumnado de atención sociosanitaria e de deseño de interiores, así como 
en materia de accesibilidade universal a través da EGAP, nas que se formaron 156
persoas.

“Precisaba facer unha obra na 
casa para que a vivenda fora
accesible e COGAMI axudoume
a solucionar o problema”. José María González

Participante en iniciativas de
accesibilidade



En 2025, 676 persoas con discapacidade avanzaron no seu proxecto de vida a trav®s 
da formaci·n. Cada unha partía dunha realidade diferente, con capacidades, intereses e 
obxectivos propios. O acompañamento formativo adaptouse a esa diversidade, construíndo 
itinerarios personalizados orientados á mellora da empregabilidade e á adquisición de 
competencias clave.

15 | COGAMI | Memoria 2025

EU DECIDO – Formarme
Persoas no centro do seu proxecto de aprendizaxe

676
persoas impulsaron o seu proxecto

profesional

“Informoume miña nai de que iniciaba 
un curso, animeime a apuntarme
porque estou preparando unha
oposición relacionada coa temática 
e creo que lle vou sacar partido,
ademais gústanme as prácticas”.

Anna Grille
Persoa participante en formación

Ao longo do ano desenvolvéronse 66 acci·ns formativas, combinando modalidade presencial
e aula virtual, cun total de 7.817 horas de formaci·n. Máis alá das cifras, o relevante é o 
impacto: 271 persoas accederon a un emprego no mesmo ano, o que supón un 40 % de
inserci·n laboral, e 101 inserci·ns estiveron directamente relacionadas coa formaci·n 
realizada.

A formación consolidouse así como unha ferramenta ao servizo da autonomía, da toma de 
decisións e da construción de proxectos profesionais sostibles.

ITINERARIOS SEGUNDO OS PROXECTOS PROFESIONAIS

As persoas participantes deý niron o seu itinerario en función do seu proxecto de vida, das súas 
capacidades e das oportunidades do territorio.

PERSOAS QUE QUEREN AVANZAR CARA A POSTOS ADMINISTRATIVOS E DE ATENCIÓN Á CLIENTELA

Formación en actividades administrativas, operacións auxiliares de servizos administrativos, 
gravación e tratamento de datos, oý mática, comunicación, atención ao público, xestión de 
queixas e reclamacións, recepción e control de accesos.

Territorios: Ferrol, A Coruña, Santiago, Vigo, Lugo, Pontevedra, Ourense e Vilagarcía.

PERSOAS QUE ORIENTAN O SEU PROXECTO PROFESIONAL Á LOXÍSTICA, ALMACENAMENTO E 
DISTRIBUCIÓN

Formación en manexo de carretilla elevadora, xestión de stocks, xestión informatizada de 
almacén, manipulación de alimentos e actividades vinculadas á distribución.

Territorios: Vigo, Pontevedra, Ourense, Lugo, Ferrol, Santiago, Verín e O Barco de Valdeorras.

PERSOAS QUE VINCULAN O SEU PROXECTO AOS SERVIZOS ESENCIAIS E DE PROXIMIDADE

Formación en limpeza de interiores, limpeza hospitalaria e en institucións sanitarias, 
limpeza en vías públicas, conserxería, monitorado de comedor escolar e acompañamento 
en transporte escolar e adaptado.

Territorios: Lugo, Pontevedra, Ourense, Ferrol e Vigo.

PERSOAS QUE ORIENTAN O SEU PROXECTO AO ÁMBITO AMBIENTAL E AO TRABALLO AO AIRE 
LIBRE

Formación en actividades auxiliares en viveiros, xardíns e centros de xardinaría.

PERSOAS QUE REFORZAN COMPETENCIAS DIXITAIS PARA AMPLIAR OPORTUNIDADES

Formación en alfabetización dixital, competencias dixitais básicas e especialización en 
contornas tecnolóxicas.

Territorios: Ferrol, Lugo, Lalín, Ordes e aula virtual.



Curso de Carretilleiro en Valdeorras a través de Inserta Curso AFD de Actividades de Xestión Administrativa en Vigo Alumna en prácticas en Froiz do curso de Auxiliar de Produtos 
Frescos do programa Máis Emprego 

FORMACIÓN EN AULA VIRTUAL: FLEXIBILIDADE E ESPECIALIZACIÓN

A modalidade virtual permitiu que 32 persoas adaptasen o seu proceso
formativo §s s¼as circunstancias persoais, superando barreiras de mobilidade
ou conciliación.

Realizáronse accións especializadas (540 horas) en ámbitos tecnolóxicos e 
dixitais, ampliando horizontes profesionais e xerando 4 inserci·ns laborais, dúas 
delas relacionadas coa formación recibida.

A aula virtual consolidouse como unha opción þ exible que complementa a 
formación presencial sen perder o acompañamento centrado na persoa.

INTENSIFICACIÓN DO ACOMPAÑAMENTO: MÁIS EMPREGO

Un total de 369 persoas reforzaron o seu itinerario a trav®s de M§is 
Emprego, un modelo de formación práctica e especializada, estreitamente 
conectado co tecido empresarial.

Desenvolvéronse 36 acci·ns formativas (1.871 horas) que permitiron acelerar
o acceso ao mercado laboral, xerando 160 inserci·ns no mesmo ano, 66 delas
directamente vinculadas coa formación realizada.

Máis Emprego supuxo unha vía de transición máis directa cara ao emprego para 
persoas que estaban preparadas para dar ese paso.



A Delegada Territorial da Xunta en Ferrol visita o curso AFD O Conselleiro de Educación, Ciencia, Universidades e Formación 
Profesional estivo no stand de COGAMI durante o Congreso de
Educación Inclusiva

18 | COGAMI | Memoria 2025

FORMACIÓN INCLUSIVA: EDUINCLUSIVA

A través do proxecto Eduinclusiva, promoveuse unha escola centrada nas
capacidades do alumnado con discapacidade, impulsando o Deseño Universal 
para a Aprendizaxe e recursos que garanten igualdade de oportunidades.

Profesorado
Formáronse 558 docentes en metodoloxías inclusivas, comunicación aumentativa, 
prevención do acoso e estratexias para favorecer a participación de todo o 
alumnado.

Sensibilización
As accións chegaron a 92 profesionais e 1.627 alumnas e alumnos,
promovendo diversidade, benestar escolar e prevención do acoso.

Familias
Acompañáronse 22 familias, ofrecendo formación e espazos de consulta sobre 
educación inclusiva.

Banco de produtos de apoio
Prestáronse 36 dispositivos, beneý ciando a 76 persoas e facilitando adaptacións 
na propia contorna educativa.

FORMACIÓN CONTINUA

A formación continua fortalece as competencias do persoal técnico de COGAMI e das 
entidades membro, permitindo actualizar coñecementos, mellorar a intervención e reforzar 
a atención centrada na persoa, garantindo equipos preparados para acompañar proxectos 
vitais individuais de forma eý caz e coherente.

Durante o ano impartíronse 47 cursos con 265 profesionais participantes e un total de
739 horas de formación.



EU DECIDO – Atopar un emprego
Persoas no centro do seu proxecto profesional

En 2025, 1.572 persoas decidiron dar un paso máis no seu proxecto profesional e atoparon un 
emprego.

Detrás de cada inserción hai unha decisión: retomar a busca, cambiar de sector, formarse, 
coný ar nas propias capacidades ou volver intentalo despois dunha negativa. O emprego non é 
só un contrato; é autonomía económica, participación social e recoñecemento.

Ao longo do ano, 2.661 persoas iniciaron ou redefiniron o seu itinerario laboral, realizando
7.239 acci·ns de orientaci·n adaptadas á súa realidade. Cada proceso foi diferente, 
respectando tempos, intereses, capacidades e circunstancias vitais.

Ademais, 1.117 novas persoas iniciaron o seu camiño cara ao emprego, sumando un total de 
16.977 persoas inscritas na nosa bolsa de emprego, que decidiron activar o seu proxecto
profesional.

1.572
persoas atoparon emprego

“Buscaba axuda para reclamar o 
certiý cado de discapacidade, entrei 
no programa de emprego, ý xen 
dous cursos e agora levo un ano
traballando. Para min, a experiencia é 
de 10, sempre me apoiastes cando vos
necesitei”.

Alba Barba
Persoa acompañada no seu 
itinerario personalizado de emprego

DECIDIR ONDE E COMO TRABALLAR

Do total de persoas que accederon a un emprego:

63 % fix®rono en empresa ordinaria

37 % en centros especiais de emprego

Cada inserción forma parte dun itinerario personalizado, construído a partir das 
decisións e do momento vital de cada persoa. O obxectivo é garantir que poida 
elixir, en igualdade de oportunidades e cos apoios necesarios, a contorna laboral
na que desenvolver o seu proxecto profesional.

As realidades son diversas: persoas con discapacidade f²sica (59 %), con
incapacidade laboral para a s¼a profesi·n habitual (21 %), e tamén persoas 
con diagnóstico de saúde mental, discapacidade sensorial ou intelectual. Todas 
comparten un mesmo obxectivo: participar plenamente no mercado laboral.

OPORTUNIDADES EN TODO O TERRITORIO

O 5 % das persoas atópanse na franxa de 18 a 45 anos, o 64 % entre os 31 e os 55 anos, 
e o 31 % sitúanse a partir dos 56 anos. Cada etapa vital require apoios diferentes, pero 
todas comparten a mesma capacidade de decidir e avanzar.

O contacto con 296 empresas permitiu abrir portas e xerar oportunidades reais,
conectando talento e compromiso empresarial.

En canto á presenza territorial, o 44 % das persoas atópanse na provincia de A Coruña, o 
35 % en Pontevedra, o 12 % en Ourense e o 9 % en Lugo, reþ ectindo unha implantación 
ampla e diversa no conxunto do territorio galego.

Un acompañamento con traxectoria e presenza en Galicia

O acompañamento para o emprego comezou en 1996, coa creación dun servizo 
especializado en inclusión laboral.

COGAMI é centro colaborador do Servizo Público de Emprego de Galicia, 
autorizado como Axencia de Colocación co nº 1200000003.

Preto de 50 profesionais de orientación laboral e emprego ofrecen apoio próximo en 
zonas urbanas e rurais de toda Galicia.

Participacion na feira FormaMos do Concello de Mos AME en Santiago coa directora de RRHH de Eroski Participamos na Feira de Emprego da Universidade de Vigo

Programa Incorpora

Programa que ý nancia Fundación “la Caixa” para a inserción laboral das persoas 
en risco de exclusión. COGAMI forma parte da Rede Incorpora de Galicia.

175 inserci·ns acadadas

190 ofertas xestionadas

APOIOS QUE FAN POSIBLE DECIDIR

Decidir non signiý ca facelo en soidade. As persoas contan con acompañamento 
personalizado para reforzar competencias, gañar coný anza e acceder a 
oportunidades.

Programa M§is Emprego

Programa que ý nancian Fundaci·n òla Caixaó e o Fondo Social Europeo Plus
que ofrece formación especializada e itinerarios personalizados de inserción 
sociolaboral. Desenvólvese en Pontevedra, Ourense, Ferrol, Vigo e Lugo.

361 persoas participantes

257 persoas formadas

197 persoas insertadas



22 | COGAMI | Memoria 2025

Equipo técnico do programa Máis Emprego Visita do Conselleiro de Emprego, Comercio e Emigración 
a COGAMI

Reunión das entidades do programa Incorpora de 
Fundación "la Caixa" en Galicia

APRENDER EN CONTACTO COA EMPRESA

As persoas que buscan emprego melloran as súas competencias a través do 
contacto directo co tecido empresarial. Nas Accións de Mellora da Empregabilidade 
(AME) experimentan situacións reais que lles permiten gañar seguridade, coñecer o 
que demandan as empresas e fortalecer a súa autonomía na busca activa.

Aprenden a presentarse nunha entrevista, redactar un currículo eý caz, identiý car os 
seus puntos fortes e comprender os perfís máis demandados no mercado laboral.

En 2025 desenvolvéronse 30 acci·ns AME en colaboraci·n con empresas 
externas, xerando espazos de encontro directo entre persoas e empresas, onde a
aprendizaxe se produce dende a práctica e a participación activa.

Programa Integrado

Co ý nanciamento da Consellería de Emprego, Comercio e Emigración e do 
Ministerio de Traballo e Economía Social, o programa ten como obxectivo mellorar 
a inserción laboral dun mínimo do 40 % das 100 persoas participantes nas 
provincias de A Coruña e Pontevedra.

100 persoas participantes

49 % de inserci·n acadada

Ademais, desenvolvéronse 30 accións en colaboración con empresas, fortalecendo 
a relación directa co mercado laboral.



EU DECIDO – Traballar e participar a través da economía social
Persoas no centro do seu proxecto laboral

No ano pasado, 778 persoas desenvolveron a súa actividade laboral nas empresas de 
COGAMI, das cales o 85 % son persoas con discapacidade. Para estas persoas, o emprego
non é só un salario: é unha oportunidade para constru²r autonom²a, participar na sociedade 
e exercer os seus dereitos. Cada posto de traballo supón un paso máis no seu proxecto de 
vida, adaptado ás súas capacidades, intereses e necesidades.

A Asociación Española de Parques y Jardines Públicos premia ao 
Concello de Carballo polas zonas verdes que trata Dixardín

778
persoas traballan nas empresas de

COGAMI

ACTIVIDADE VINCULADA Á COMUNIDADE

Os Centros Especiais de Emprego desenvolven
actividades en sectores como reciclaxe e
medio ambiente, retail t®xtil, artes gr§ficas, 
automoci·n, alimentaci·n, consultor²a, 
transporte de persoas e servizos diversos.
Estas iniciativas promoven o emprego
significativo, apostan polo coidado da
contorna e manteñen unha forte vinculaci·n 
co territorio.

EMPREGO QUE SE ADAPTA ÁS PERSOAS

Nos 10 Centros Especiais de Emprego de
Iniciativa Social e nas súas marcas —Accede
Social, Combina Social, Coregal, Cualicar,
Dixard²n, Galega de Econom²a Social, 
Grafinco, Hornos de Lamastelle, Integratex
e Trameve— o emprego céntrase nas persoas: 
cada traballador/a recibe apoios personalizados
e un acompañamento profesional que 
favorece o seu desenvolvemento persoal
e profesional, reforzando a autonom²a, a 
calidade de vida e a participaci·n social.



A Directora de Negocio de Galega de Economía Social participou no 
III Foro de Sostibilidade e Economía Circular

Hornos de Lamastelle tivo presenza na Feira HIP, HoReCa
Profesional Expo no IFEMA

Integratex ofreceu unha charla para membros da rede
Emprega Nós de Ourense

EVOLUCIÓN DAS EMPRESAS DE ECONOMÍA SOCIAL

En 2025, as iniciativas empresariais orientáronse a un crecemento sostible para 
consolidar o emprego e asegurar a viabilidade dos proxectos laborais das persoas
traballadoras. Nun contexto de inþ ación e variación de prezos, a planiý cación 
estratéxica permitiu adaptarse aos cambios do mercado, reforzar e diversiý car as 
liñas de negocio e garantir a estabilidade do emprego sen renunciar aos obxectivos 
sociais dos Centros Especiais de Emprego.

EMPREGO ESTABLE COMO EIXO DO PROXECTO EMPRESARIAL

A evolución económica das empresas reforzou a estabilidade dos equipos humanos, 
consolidando estruturas de emprego profesionais e sostibles. Esta aposta permite
garantir oportunidades laborais reais e duradeiras, vinculadas á viabilidade das iniciativas 
empresariais e ao desenvolvemento dos proxectos de vida das persoas traballadoras.

AXUDAS FINANCEIRAS QUE REFORZAN A ESTABILIDADE LABORAL

As subvencións públicas tiveron como ý nalidade garantir a continuidade do 
emprego e a adaptación dos postos de traballo ás necesidades das persoas. 
En 2025 xestionáronse subvencións da Conseller²a de Emprego, Comercio 
e Emigraci·n destinadas ao custo salarial para o mantemento dos Centros
Especiais de Emprego e aos custos de persoal das unidades de apoio, así 
como axudas para asistencias técnicas, certiý cacións de calidade, apoio 
técnico á dirección, adaptación de postos de traballo e Bono Consolida.
Ademais, accedeuse a subvencións de CEPES orientadas ao fortalecemento
de proxectos de inclusión social.



EU DECIDO – Vivir de maneira independente
Persoas no centro do seu proxecto de vida autónoma

En 2025, 98 persoas con grande discapacidade exerceron o seu dereito a decidir sobre a súa 
propia vida a través da asistencia persoal, contando co apoio necesario para desenvolver as 
actividades da vida diaria, acceder á formación, ao emprego, aos servizos e aos momentos de 
lecer.

98
persoas contaron con apoio de

asistencia persoal

UN MODELO QUE REFORZA DEREITOS E OPORTUNIDADES

O servizo préstase a través das entidades MEULAR SERVIZOS ASISTENCIAIS
S.L.U. e COMBINA SOCIAL S.L.U., participadas ao 100 % por COGAMI. Ambas
están exentas de IVE, o que facilita o acceso ao servizo. Ademais, COMBINA 
SOCIAL conta con asistentes persoais con discapacidade, permitindo ampliar o
número de horas de apoio dispoñibles e reforzando o compromiso coa inclusión 
laboral.

APOIOS QUE FACILITAN A AUTONOMÍA

Un total de 278 asistentes persoais ý xeron posible este acompañamento 
individualizado, adaptado ás necesidades especíý cas de cada persoa, garantindo 
þ exibilidade e continuidade nos apoios.

UN FOGAR QUE RESPECTA CADA PROXECTO DE VIDA

En 2025, COGAMI e a Fundación Menela iniciaron a xestión do CAPD 
de Ourense, un espazo que acolle a 45 persoas usuarias co apoio de 62
profesionais. A residencia organiza a súa atención arredor das necesidades, 
preferencias e capacidades de cada persoa, promovendo autonomía, participación 
e benestar nunha contorna respectuosa e próxima.

EU DECIDO – Seguir vivindo na miña contorna
Persoas no centro do seu proxecto de envellecemento

En 2025, 496 persoas maiores en situación de dependencia ou risco de desenvolvela 
participaron en centros de día de titularidade pública do Consorcio Galego de Servizos de 
Igualdade e Benestar e de titularidade municipal, xestionados por COGAMI, atopando espazos
de coidado, relación e participación adaptados ás súas necesidades, preferencias e historia de 
vida.

Dende hai máis de 15 anos, desenvolvemos un modelo baseado na Atención Integral Centrada 
na Persoa (AICP), que sitúa a cada persoa no centro da intervención, promovendo autonomía, 
benestar emocional e participación activa na comunidade.

496
persoas maiores participaron en

centros de día

ACOMPAÑAMENTO PROFESIONAL CON FOCO NA PERSOA

Un equipo interdisciplinar cunha media anual de 121 profesionais traballa de
maneira coordinada, favorecendo relacións de coný anza e continuidade na 
atención. O 25 % do equipo está formado por persoas con discapacidade, 
reforzando o compromiso coa inclusión social e laboral.

ESPAZOS PARA COIDAR, COMPARTIR E PARTICIPAR

Xestionáronse 395 prazas de centro de día (Porto do Son, O Porriño, Tomiño, Rois, 
A Pobra, Vigarcía, Coia e Valadares en Vigo, Mondariz e Baiona), coný gurando 
contornas þ exibles que permiten manter capacidades, fortalecer vínculos e continuar 
desenvolvendo proxectos vitais con sentido.

CONTINUIDADE DE APOIOS EN DIFERENTES CONTEXTOS

A través da UTE COGAMI–SIAD24–COMBINA en Arteixo, acompañouse 
tamén a 132 persoas en réxime residencial e de centro de día, xestionando 
64 prazas de residencia (97,88 % de ocupación media) e 40 prazas de
centro de día (95,26 % de ocupación), cun equipo medio anual de 57 
profesionais, garantindo estabilidade, coidados personalizados e participación 
activa no día a día.

Inauguración da Unidade de Atención Temperá de Miño, 
Pontedeume e Vilarmaior

EU DECIDO – Medrar cos apoios que necesito
Persoas no centro do seu desenvolvemento

En 2025, 631 nenas e nenos de 0 a 6 anos e as súas familias recibiron acompañamento nos 
centros de atención temperá xestionados por COGAMI, contando con apoios personalizados 
adaptados ás súas necesidades evolutivas, familiares e sociais.

A intervención sitúa a cada menor e á súa familia no centro, respectando o seu ritmo de 
desenvolvemento, fortalecendo capacidades e promovendo contornas seguras, estimulantes e
coordinadas cos distintos ámbitos da súa vida.

631
menores e familias participaron en

atención temperá

“Este servizo, ademais de traballar 
coas nenas e nenos, responde
tamén á necesidade que temos as 
nais e pais de aprender a xestionar
situacións novas e complexas. 
Contar co acompañamento, a 
orientación e o asesoramento 
de profesionais no día a día é de 
grande axuda para nós”. María Oliveira

Nai dun neno que
acode ao servizo de
atención temperá da 
Mancomunidade do
Baixo Miño.

Inicio do servizo de atención temperá no Concello de Poio Membros do equipo de atención temperá asisten ao 
XV Congreso

ACOMPAÑAMENTO Á INFANCIA E ÁS FAMILIAS

A atención temperá non se centra só na intervención profesional, senón tamén 
no apoio ás familias, ofrecendo orientación, ferramentas e acompañamento para 
favorecer o desenvolvemento integral das crianzas no seu contexto natural.

Cada centro constitúe un espazo de referencia onde as crianzas poden medrar ao 
seu ritmo, potenciando habilidades, comunicación e autonomía desde os primeiros 
anos de vida.

REDE DE CENTROS AO SERVIZO DO DESENVOLVEMENTO

Os 7 centros de atención temperá prestaron apoio en distintos territorios:

Mancomunidade Intermunicipal do Baixo Miño: 194 menores.

Abegondo, Bergondo e Carral: 65 menores.

Miño, Pontedeume e Vilarmaior: 32 menores.

Sada: 59 menores.

Mos: 112 menores.

Poio: 66 menores.

Ponteareas: 103 menores.

EU DECIDO – Vivir o meu día a día con apoios 
Persoas no centro do seu proxecto de vida

En 2025, 149 persoas con discapacidade participaron nos recursos de atenci·n di¼rna 
e nocturna de COGAMI, contando con apoios adaptados ás súas necesidades, intereses 
e obxectivos persoais. Cada unha delas desenvolveu o seu propio proceso, combinando
rehabilitación, aprendizaxe e participación social nunha contorna segura e acompañante.

149
persoas participaron en recursos

de atención diúrna e nocturna

Ao longo do ano participaron:

20 persoas no Centro de Atenci·n Di¼rna de Monteporreiro.

30 persoas no Centro de Atenci·n Di¼rna de Medelo.

37 persoas no Centro de Atenci·n Di¼rna de Fingoi.

47 persoas no Centro de Atenci·n Di¼rna de Mos e Vivenda.

12 persoas no Centro de Atenci·n Di¼rna de Ferrol.

O Centro de Mos participa nunha actividade de
navegación polo río Miño coa Asociación Sen Amarras

Obra de teatro do Centro de Monteporreiro

“Durante os anos 
que levo no centro
de Ferrol mellorei
notablemente a
escritura a través 
de adaptacións, 
ademais da
mobilidade, forza
e equilibrio coa
ý sioterapia, e a fala 
coa logopedia”.

Javier Pita Gómez
Usuario do Centro de Ferrol

Cada centro constitúe un espazo de referencia 
onde as persoas constrúen o seu día a día con 
apoios adaptados á súa realidade.

O Centro de Medelo participa con alumnado do Ciclo de Atención 
Sociosanitaria do Centro de Formación FORTEC en Silleda

O Centro de Fingoi, en Lugo, organiza unha sesión con familias a 
través do Programa In-Itinere

Cadena SER Ferrol entrevista a persoas usuarias do SAD
interesados polo programa de teatro radiofónico realizado con 
EnRedArte

ACOMPAÑAMENTO PERSONALIZADO

O acompañamento estrutúrase arredor da atención personalizada e familiar, ofrecendo 
información, asesoramento e apoio social tanto ás persoas como ás súas familias, 
incluíndo grupos de apoio a mulleres coidadoras. O obxectivo é fortalecer redes e 
favorecer a toma de decisións dende a autonomía.

BENESTAR E REHABILITACIÓN

A través de programas de ý sioterapia, terapia ocupacional, logopedia, apoio psicolóxico 
e outras intervencións terapéuticas, as persoas traballan na mellora da mobilidade, 
comunicación, saúde emocional e mantemento das capacidades funcionais, promovendo 
unha vida máis activa e autónoma.

APRENDIZAXE E DESENVOLVEMENTO PERSOAL

A formación básica, o reforzo de habilidades sociais e comunicativas e as competencias 
para a vida independente forman parte do proceso individual. Complétase con obradoiros 
artesanais e creativos -como cestería, pintura, música ou novas tecnoloxías- que 
potencian capacidades, autoestima e expresión persoal.

PARTICIPACIÓN SOCIAL E COMUNITARIA

As actividades de lecer, culturais e deportivas, xunto coas saídas e experiencias en 
contornas comunitarias, favorecen relacións signiý cativas e unha participación activa na 
sociedade, reforzando o sentimento de pertenza.

APOIOS COMPLEMENTARIOS Á VIDA DIARIA

As persoas contan con transporte adaptado e servizo de comedor -agás no Centro de 
Atención Diúrna de Ferrol-, axustados ás súas necesidades e rutinas. Estes apoios 
permiten manter a continuidade na asistencia, organizar o día con maior tranquilidade e 
participar de forma activa na vida do centro.

EU DECIDO – Gozar do lecer
Persoas no centro do seu tempo libre

En 2025, as persoas con discapacidade participaron en propostas de lecer que lles permitiron
escoller, experimentar e compartir experiencias con outras persoas, acceder ao deporte e
á navegación en igualdade, intercambiar vivencias que reforzaron vínculos sociais, descubrir 
novos intereses, participar en comunidade e aumentar a súa autonomía e coný anza.

A Conselleira de Política Social compartiu unha travesía 
a bordo do Laion

O Centro de Medelo participou no programa de navegación a vela do 
Real Club Náutico de Portonovo

O Centro de Monteporreiro participou no programa de Lecer Naútico 
no Real Club Náutico de Sanxenxo

143
persoas exerceron o seu dereito

ao lecer

DATOS ARREDOR DO OBXECTIVO

3 actividades desenvolvidas

19 sesi·ns realizadas

“Gústame navegar moito 
no Laion, séntese paz e 
tranquilidade, e dou as grazas
por esta oportunidade de ir
ano tras ano”. 

Juan Moledo
Participante do programa GAVEA

Gozar do mar: Programa GAVEA

En 2025, 65 persoas con discapacidade viviron o mar de forma segura e activa,
descubrindo novas capacidades e gozando da autonomía.

Iniciado en 2002, o GAVEA fomenta que as persoas participen das actividades
náuticas adaptadas, superando barreiras.

O veleiro Laion permite o embarque e a navegación, ofrecendo unha experiencia 
inclusiva e signiý cativa, combinando bautismos de mar, navegación adaptada e 
iniciación á vela.

Descubrir a vela: Lecer N§utico no Real Club N§utico de 
Sanxenxo

En 2025, 57 persoas con discapacidade puideron participar activamente na
vela, combinando aprendizaxe práctica e teórica, convivindo e fortalecendo a súa 
autonomía e coný anza.

O programa, con 4 quendas de cinco días e unha quenda especial na VIII Regata 
Rey Juan Carlos, favoreceu a participación, a relación entre persoas de diferentes 
lugares de Galicia e a eliminación de obstáculos de acceso ao mar.

Experiencia N§utica no Real Club N§utico de Portonovo

21 persoas participaron en xornadas de vela adaptada, navegando a bordo de veleiros
lixeiros adaptados. As persoas puideron aprender, practicar e gozar do lecer en espazos
abertos e normalizados.

Outras experiencias de lecer compartidas

Participación en actividades culturais e deportivas da comunidade: ENKI Galicia (2
persoas participantes) e Partidos do Obradoiro, 12 persoas.



EU DECIDO – Dar voz á miña realidade
Persoas no centro da visibilidade e do compromiso social

35.451
persoas seguidoras nas redes

sociais

O Delegado do Goberno visita as instalacións de 
COGAMI en Ourense

Xuntanza con representantes do PSdeG de Santiago Xuntanza coa Alcaldesa de San Cibrao das Viñas

CONECTAR PARA TRANSFORMAR

As persoas elixen conectar coa inclusión e a diversidade a través das redes 
sociais, converténdose en activistas dun movemento que promove o cambio social 
e a visibilidade das persoas con discapacidade. Actualmente, 35.451 persoas
seguidoras nas redes sociais forman parte activa desta transformación, apoiando 
e difundindo a mensaxe que COGAMI impulsa.

A VOZ DAS PERSOAS

Máis de 2.700 insercións en medios, 80 notas de prensa enviadas e unha
audiencia que supera os 43 millóns de persoas permiten que as historias e
demandas do colectivo cheguen a públicos amplos, fomentando a súa visibilidade e 
o respecto aos seus dereitos.

IMPACTO E ALCANCE

O crecemento do 52 % nas visitas ás webs, que acadaron un total de 467.619
visitas, e o aumento constante do alcance nas redes sociais, con 1,42 millóns de 
impresións, reþ icten unha comunidade cada vez máis informada, comprometida e 
activa na promoción da inclusión.

